
Lebenskünstler
trinken
AppenzellenAlpenbitter

...weil rein pflanzlich

(Alpenkräuter)! Und

weil so unvergleichlich

ausgewogen: Nicht zu

bitter und nicht zu süss

Darum immer ideal,

sec und gespritzt.

Charakter... Stil-
Persönlichkeit...!

zOpfikon-Glattbrugg, im
toon Zürri dunna, hends aswas
ussagfunda. Wäärand da Summar-
feeria sind dSchtrooßa, dTrottowar
und dRendar vu da Gäärta viil
suubarar gsii, als schu a paar Taag,
nochdemm dSchual widar aagfanga

khaa hätt. Zückharli- und Schta-
nioolpapiir isch widar ummaglääga,
Hölzli und Khübali vu Glassee,
Khöügummireschta und susch no
allarlaj. Und wäär isch tschuld an
därra khoga Sauarej? Natürli
dSchualargoofa. Das haißt -
aigantli nitta.
Im Gmaindsaazaigar vu Opfikha-
Glattbrugg isch zunara Akhzioon
<Gartenfreude> uufgruafa worda.
As isch abar khai Uufruaf an
dGoofa gsii, darfür abar an dLehrar

und an dSchualpflääg. As sej

Pflicht und dSchuldikhait vu Lehrar

und Pflääg daß ma denna

Goofa entli säägi, daß sii nitt alla
Dräckh aifach uff dSchtrooß häära
kheja söllandi.
I wetti dar Akhzioon Gaartafröüd
no a witara Voorschlaag mahha.
Wenn dSchual uus isch, so hend jo
zletschtamend dLehrar nüüt mee
ztua. Also khamma sii varpflichta,
zum uff dSchtrooßa goo und dött
uufzpassa, daß dGoofa nüüt uff da
Booda khejand. Wenns trotzdemm
sötti passiara, so sind dLehrar
sälbar tschuld und hend Schtrooßa
und Trottwar suuber zmahha. Ma
schpaart uff dia Art eersch no a
Schtrooßawüschar.

Kharioos! Vu dan Eltara vu da
Saugoofa schtoot in demm Uufruaf
khai Wort. Daß a rächti Khindar-
schtubba dahai sötti apghalta
wärda - dia säbba Zitta sind var-
bej. Alias, was mit Ärzüühhig ztua
hätt, sötti dSchual übarnee und
wenns denn nitt zkhlappa khunnt,
wäär isch tschuld? dSchual, dLehrar.

Was hätt ma früanar zunama
Buab odar Maitli gsaid, wo sich
nitt rächt uufgfüart hätt: Du,
wemm khöörsch? Und was said ma
hütt inama gliiha Fall? Du, zu
wemm goosch in dSchual

